
నట్టువయుఁబోలె లతలకు నయముమీఱ, నటనమెఱిగించుచును జూడ విటుఁడువోలెఁ

గొమ్మలకు సౌఖ్య మొసఁగుచుఁ గొమరుమీరె, ఋతుసమాగతమలయమారుతవిభూతి.

	సీ.	
మిసమిసమనుగండుమీనుటెక్కెముతోడి పువ్వారుఁదేరిపైఁ బొలుపుమీఱి

రతిదేవి భారంబురారాపుచనుదోయి పుత్తడిబటువుల నొత్తగిల్లి

ముక్తామయం బైనమోహనచాపంబు తేఁటిలేనారిమన్దీఁగఁ గూర్చి

సంచితమంత్రప్రపంచమౌ నిజబాణసంచిక పొదిలోన సంఘటించి

మెత్త నిగురుదపారంబు మించుకలువ, రేకుదట్టియు మొల్లపూజోకజోడు

మొగలిమొగ్గకఠారంబు జిగిదొలంక, వెడలె మదనుండు విరహులవేఁటలాడ.

	గీ.	
ఋతువు లాఱుఁదనకు నతులవిభూతితోఁ, దోడు చూపుటయును దొలుతవేల్పు

పట్టి బహువిహారపరిణతబుద్ధి యై, సంచరించు వివిధసౌఖ్యలహరి.

	క.	
ఈరీతి మదనరాగక, ళారంజితహృదయుఁ డగుచు లలనాజననా

నారతిసౌఖ్యపరాయణుఁ, డై రక్షోరాజపుత్త్రుఁ డలరఁగ నంతన్.

రాక్షసమంత్రులరహస్యాలోచనము

	గీ.	
ఆహిరణ్యకశిపునాప్తమంత్రులు గొంద, ఱతనిపుత్త్రు గొలుచునాస విడిచి

నిజమనంబులందు గుజగుజవోవుచు, వంది సంచరింతు రిందునందు.



	 51







	వ.	
వారెవ్వ రంటేని.

	సీ.	
సూచీముఖుండును శూర్పకర్ణుండును వృశ్చికరోముండు వికటబలుఁడు

శంబరుండును దీర్ఘజంఘుండు బలియును గపిలాక్షధూమ్రాక్షకంకటులును

గాలకేయుండును గాలదంష్ట్రుండును వక్రదంతుండును వామనుండు

ఖరుఁడు ద్విమూర్దుండుఁ గల్పకేతుండును దూషణుండును జర్మపేషణుండు

నాదిగాఁగల పూర్వులౌ సమరవిమతు, మంత్రు లెల్లరుఁ గూడి సన్మంత్రగోష్ఠి

నతిరహఃకృత్యమునకు యోగ్యతమమైన, సింధువనమున కరిగి యాసీనులగుచు.

	క.	
ఆమంత్రిపరులు సంతత, ధీమంతుం డగుసరస్వతీసింధుసుతున్

వామనుఁ డనురక్కసుని న, వామనమతిఁ బల్కి రుచితవాక్యముఖరు లై.

	క.	
అనఘా సర్వంబును నీ, కని విన్నది గాదె వేఱె కఱపఁగ నేలా

మనకార్య మింక నెట్లగు, వినిపింపఁగఁ బాడి నీకు విమలవివేకా.

	చ.	
హరి పగవాఁడు దేవమును లంతకమున్నె విరోధు లిట్టిచో

హరి తనకూర్చునాయకుఁ డటంచు నిశాటకుమారుఁ డెప్పుడున్

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 20 ఫిబ్రవరి 2021న 04:53కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

